
Hanumat Panjara Stotram

హనుమత్పఞ్జరస్తోత్రమ్ 

శ్రీపరాశరసంహితాన్తర్గతే   చతుస్సప్తతితమః పటలః
హనుమత్పఞ్జరకథనం  -

పరాశరః -
పఞ్జరన్తు  ప్రవక్ష్యామి  శ‍ృణు మైత్రేయ   !ఆదరాత్ ॥ ౧॥
అస్య పఞ్జరస్య  ఋషిః శ్రీరామచన్ద్ర   భగవానితి చ
ఛన్దోఽనుష్టుప్   । శ్రీపఞ్చవక్త్రహనుమాన   దేవతేతి చ । హ్రాం  బీజమ్ ।
స్వాహా శక్తిః । ప్రణవో  కీలకం స్మృతః । మన్త్రోక్త 
దేవతాప్రసాదసిధ్యర్థే  వినియోగః ।
దీర్ఘయామాయయాయుక్తైః   షడఙ్గైః  పరికీర్తితః  ।
రామదూత,వానరముఖ,వాయునన్దన  తథా నృసింహముఖపూర్వకం
అఞ్జనాసూనుః  పరఞ్చ । గరుడముఖ చ తథా హరిమర్కట పదం పరమ్ ।
క్రోడముఖం  పదఞ్చాన్తం రామకార్యధురన్ధరః  ।
తతో అశ్వముఖఞ్చాన్తమ్ । సర్వరాక్షసనాశనః ।
సర్వేముఖశబ్దాన్తాః  సర్వం చతుర్ఘ్యం  తం గతాః ।
షడఙ్గే కరాఙ్గాదయో  హ్రాం  షట్కాదిభిస్సంయుతమ్ । న్యసేత్సర్వ మనన్యధీః ।
తతో ధ్యానం పఠిత్వాతు పూర్వోక్తమార్గతో  వాపి పఞ్జరమారభేత్తతః  ॥ ౨॥
ఆదౌ ప్రణవముచ్చార్యం  వన్దే హరిపదం తతః ।
ఉచ్చార్య మర్కటపదం మర్కటాయేతి చోచ్చరేత్ ॥ ౩॥
అగ్నిజాయాం సముచ్చార్య ద్వాదశార్ణో మహామనుః ॥ ౪॥
శిరః పాతు మమ సదా సర్వసౌఖ్యప్రదాయకః  ॥ ౫॥
ఆదౌ ప్రణవముచ్చార్య  కపిబీజం తతోచ్చరేత్ ।
నృసింహబీజముచ్చార్య గారుడఞ్చ సముచ్చరేత్ ॥ ౬॥
వరాహబీజముచ్చార్య హయగ్రీవం  తతోచ్చరేన్ ।
నమః పదం తతోచ్చార్య స పఞ్చాస్య మహాకపేః ।

చతుర్దశార్ణమన్త్రోఽయం    ముఖం పాయాత్సదా మమ ॥ ౭॥
ఆదౌ ప్రణవముచ్చార్య  నమో భగవతే పదం ।
పఞ్చవదనాయ చోచ్చార్య పూర్వముఖేతి చోచ్చరేత్ ॥ ౮॥
వానరం బీజముచ్చార్య కపిముఖాయ చోచ్చరేత్ ।
సర్వశత్రుహరాయేతి  మహాబలాయ చోచ్చరేత్ ॥ ౯॥
అగ్నిజాయాం తతోచ్చార్య సప్తత్రింశాక్షరాభిధః  ।
కణ్ఠం  మమ సదా పాతు సర్వశత్రువినాశకః  ॥ ౧౦॥
ఉచ్చార్యం ప్రణవం  చాదౌ నమో భగవతేతిచ ।
నారసింహ మహాబీజ కరాలపదముచ్చరేత్ ॥ ౧౧॥
నృసింహాయ పదం చోక్త్యా సకలభూతప్రేతచ  ।
పిశాచ్చబ్రహ్మరాక్షస  ప్రమథనాయ  పదం వదేత్ ॥ ౧౨॥
అగ్నిజాయాం తతోచ్చార్య వసు వేదార్ణకో  మనుః ।
హృదయం మే సదా పాతు సర్వశత్రువినాశకః  ॥ ౧౩॥
ఓం నమో భగవతేతి పఞ్చవదనాయ తతః ।
పశ్చిమముఖేతి చోచ్చార్య గారుడం బీజముచ్చరేత్ ॥ ౧౪॥
వీరగరుడాయ మహాబలాయేతి పదం తతః ।
సర్వనాగ ప్రమథనా యాన్తే సకలవిషేతి ॥ ౧౫॥
హరాయ స్వాహా త్వం తతః వేదాభ్యక్షరసంయుతః ।
హనుమన్మమోదరం పాతు సర్వరోగనిబర్హణః  ॥ ౧౬॥
ఓం నమో భగవతేతి పఞ్చవదనాయ తతః ।
ఉత్తరముఖే చోజ్చార్యం క్రోడవాగ్బీజముచ్చరేత్  ॥ ౧౭॥
ఆదివారాహ సర్వసమ్పత్ప్రదాయ నిధి భూమిచ ।
ప్రదాయ  పశ్చాజ్జ్వరేతి  రోగ నికృన్తన స్వాహా ॥ ౧౮॥
నాభిం పాతు మమ సదా సుఖసౌభాగ్య హేతుకః ।
నేత్ర బాణార్ణకో  మనోః పశ్చాత్ప్రణవముచ్చరేత్ ॥ ౧౯॥
ఓం నమో భగవతే పఞ్చవదనాయ పదం తతః ।
ఊర్ధ్వముఖేత్యన్తే  హయబీజం తతః పరమ్ ॥ ౨౦॥

హయగ్రీవాయ  సకలప్రదాయ  సకలేతిచ ।
జనవశీకరణాయ సకల దానవాన్తకాయ ॥ ౨౧॥
పశ్చాత్ప్రాజ్ఞాయ  స్వాహేతి షట్పఞ్చాశద్వర్ణకో  మనుః ।
మమ జానుద్వయం పాతు సర్వ రాక్షసనాశకః ॥ ౨౨॥
ఓం చ హ్రీమిత్యయం  చోక్త్వా నమో భగవతే తతః ।
బ్రహ్మాస్త్రసంహారకాయ   రాక్షసకులనాశయేతి ॥ ౨౩॥
పతాక హనుమతేతి మాయాబీజత్రయం  తతః ।
క్రోడాస్త్ర  వహ్నిజాయాం తం మనుః పాదద్వయం మమ ॥ ౨౪॥
హ్రాం  నమః పఞ్చవక్త్రాయ  నాభిదేశం సదా మమ ।
హ్రీం  నమః పఞ్చవక్త్రాయ  పాతు జఙ్ఘద్వయం  మమ ।
హ్రూం  నమః పఞ్చవక్త్రాయ  పాతు జానుద్వయం మమ ।
హ్రైం  నమః పఞ్చవక్త్రాయ  పాదద్వన్ద్వం  సదావతు ।
హ్రౌం  నమః పఞ్చవక్త్రాయ  కటిదేశం సదావతు ।
హ్రః  నమః పఞ్చవక్త్రాయ  చోదరం పాతు సర్వదా ।
ఐ నమః పఞ్చవక్త్రాయ  హృదయం పాతు సర్వదా ।
క్లాం  నమః పఞ్చవక్త్రాయ  బాహుయుగ్మం సదావతు ।
క్లీం  నమః పఞ్చవక్త్రాయ  కరయుగ్మం సదా మమ ।
క్లూం  నమః పఞ్చవక్త్రాయ  కణ్ఠదేశం  సదావతు ।
క్లైం  నమః పఞ్చవక్త్రాయ  చుబుకం మే సదావతు ।
క్లౌం  నమః పఞ్చవక్త్రాయ  పాతు చోష్ఠద్వయం  మమ ।
క్లః  నమః పఞ్చవక్త్రాయ  నేత్రయుగ్మం  సదావతు ।
రాం నమః పఞ్చవక్త్రాయ  శోత్రయుగ్మం  సదావతు ।
రీం నమః పఞ్చవక్త్రాయ  ఫాలం పాతు మహాబలః ।
రూం నమః పఞ్చవక్త్రాయ  శిరః పాయాత్సదా మమ ।
రైం  నమః పఞ్చవక్త్రాయ  శిఖాం మమ సదావతు ।
రౌం నమః పఞ్చవక్త్రాయ మూర్ధానం  పాతు సర్వదా ।
రః నమః పఞ్చవక్త్రాయ  ముఖం పాతు సదా మమ ।
క్ష్రాం  నమః పఞ్చవక్త్రాయ  శ్రోత్రయుగ్మం   సదావతు ।
క్ష్రీం  నమః పఞ్చవక్త్రాయ  నేత్రయుగ్మం  సదా మమ ।
క్ష్రూం  నమః పఞ్చవక్త్రాయ  పాతు చోష్ఠద్వయం  మమ ।

క్ష్రైం నమః పఞ్చవక్త్రాయ  భౄయుగ్మం పాతు సర్వదా ।
క్ష్రౌం  నమః పఞ్చవక్త్రాయ  నాసికాం పాతు సర్వదా ।
క్షః నమః పఞ్చవక్త్రాయ  కణ్ఠం  పాతు కపీశ్వరః ।
గ్లాం  నమః పఞ్చవక్త్రాయ  పాతు వక్షస్థలం  మమ ।
గ్లీం  నమః పఞ్చవక్త్రాయ  బాహుయుగ్మం సదా మమ ।
గ్లూం  నమః పఞ్చవక్త్రాయ  కరయుగ్మం సదావతు ।
గ్లైం  నమః పఞ్చవక్త్రాయ  మమ పాతు వలిత్రయ  ।
గ్లౌం  నమః పఞ్చవక్త్రాయ  చోరదం పాతు సర్వదా ।
గ్లః  నమః పఞ్చవక్త్రాయ  నాభిం పాతు సదా మమ ।
ఆం నమః పఞ్చవక్త్రాయ  వానరాయ కటిం మమ ।
ఈం నమః పఞ్చవక్త్రాయ  ఊరుయుగ్మం సదావతు ।
ఊం నమః పఞ్చవక్త్రాయ  జానుద్వన్ద్వం  సదా మమ ।
ఐం నమః పఞ్చవక్త్రాయ  గుల్ఫద్వన్ద్వం  సదావతు ।
ఔం నమః పఞ్చవక్త్రాయ  పాదద్వన్ద్వం  సదావతు ।
అః నమః పఞ్చవక్త్రాయ  సర్వాఙ్గాని  సదావతు ॥ ౨౫॥
వానరః పూర్వతః పాతు దక్షిణే నరకేసరిః ।
ప్రతీచ్యాం  పాతు గరుడ ఉత్తరే పాతు సూకరః ।
ఊర్ధ్వం  హయాననః పాతు సర్వతః పాతు మృత్యుహా ॥ ౨౬॥
వానరః పూర్వతః పాతు ఆగ్నేయ్యాం వాయునన్దనః  ।
దక్షిణే పాతు హనుమాన్ నిరృతే కేసరీప్రియః  ॥ ౨౭॥
ప్రతీచ్యాం  పాతు దైత్యారిః  వాయవ్యాం పాతు మఙ్గలః  ।
ఉత్తరే రామదాసస్తు నిమ్నం యుద్ధవిశారదః  ॥ ౨౮॥
ఊర్ధ్వే  రామసఖః పాతు పాతాలే చ కపీశ్వరః ।
సర్వతః పాతు పఞ్చాస్యః సర్వరోగవికృన్తనః ॥ ౨౯॥
హనుమాన పూర్వతః పాతు దక్షిణే పవనాత్మజః ।
పాతు ప్రతీచి  మక్షఘ్నో ఉదీచ్యాం సాగరతారకః ॥ ౩౦॥
ఊర్ధ్వం  కేసరీనన్దనః  పాత్వధస్తాద్విష్ణుభక్తః   ।
పాతు మధ్యప్రదేశేతు  సర్వలఙ్కా విదాహకః ॥ ౩౧॥
ఏవం సర్వతో మాం పాతు పఞ్చవక్త్రః  సదా కపిః ॥ ౩౨॥

సుగ్రీవసచివః  పాతు మస్తకం మమ సర్వదా ।
వాయునన్దనః  ఫాలం మే మహావీరః భ్రూమధ్యమమ్  ॥ ౩౩॥
నేత్రే ఛాయాపహారీచ పాతు శ్రోత్రే  ప్లవఙ్గమః   ।
కపోలౌ కర్ణమూలేచ  పాతు శ్రీరామకిఙ్కరః  ॥ ౩౪॥
నాసాగ్రమఞ్జనాసూనుః   పాతు వక్త్రః  హరీశ్వరః ।
పాతు కణ్ఠచ  దైత్యారిః  స్కన్ధౌ పాతుసురార్చితః ॥ ౩౫॥
జానౌ పాతు మహాతేజః కూర్పరౌ చరణాయుధః ।
నఖాన్ నఖాయుధః పాతు కక్షం పాతు కపీశ్వరః ॥ ౩౬॥
సీతాశోకాపహారీతు స్తనౌ పాతు నిరన్తరమ్ ।
లక్ష్మణప్రాణదాతాఽసౌ  కుక్షి పాత్వనిశం మమ ॥ ౩౭॥
వక్షౌ ముద్రాపహారీచ  పాతు భుజాయుధః ।
లఖిణీభఞ్జనః  పాతు పృష్ఠదేశే  నిరన్తరమ్ ॥ ౩౮॥
నాభిఞ్చ రామదాసస్తు కటిం పాత్వనిలాత్మజః ।
గుహ్యం పాతు మహాప్రాజ్ఞః   సన్ధౌ పాతు శివప్రియః  ॥ ౩౯॥
ఊరూచ జానునీ పాతు లఙ్కాప్రాసాదభఞ్జనః   ।
జఙ్ఘౌ పాతు కపిశ్రేష్ఠః   గుల్కో పాతు మహాబలః ॥ ౪౦॥
అచలోద్ధారకః  పాతు పాదౌ భాస్కరసన్నిభః ।
అఙ్గాన్యమితసత్వాఢ్యః  పాతు పాదాఙ్గులిస్సదా  ॥ ౪౧॥
సర్వాఙ్గాని  మహాశూరః పాతు మాం రోమవాన్ సదా ।
భార్యాం పాతు మహాతేజః పుత్రాన్  పాతు నఖాయుధః ॥ ౪౨॥
పశూన్ పఞ్చాననః పాతు క్షేత్రం  పాతు కపీశ్వరః ।
బన్ధూన్  పాతు రఘుశ్రేష్ఠః   దాసః పవనసమ్భవః ॥ ౪౩॥
సీతా శోకాపహారీ సః గృహాన్ మమ సదావతు ॥ ౪౪॥
హనూమత్పఞ్జరం  యస్తు పఠేద్విద్వాన్ విచక్షణః ।
స ఏష పురుషశ్రేష్ఠో  భక్తి  ముక్తిఞ్చ విన్దతి  ॥ ౪౫॥
కాలత్రయేఽప్యేకకాలే  పఠేన్మాసత్రయం  నరః ।
సర్వశత్రూన్  క్షణే జిత్వా స్వయఞ్చ విజయీ భవేత్ ॥ ౪౬॥

అర్ధరాత్రౌ  జలే స్థిత్వా  సప్తవారం పఠేద్యది ।
క్షయాపస్మారకుష్ఠాది  తాపజ్వరనివారణమ్ ॥ ౪౭॥
అర్కవారేఽశ్వత్థమూలే  స్థిత్వా  పఠతి యః పుమాన్ ।
స పుమాన్ శ్రియమాప్నోతి  సఙ్గ్రామే  విజయీ భవేత్ ॥ ౪౮॥
అనేన మన్త్రితం  చాపి యః పిబేత్ రోగపీడితః ।
స నరో రోగనిర్ముక్తః సుఖీ భవతి నిశ్చయః ॥ ౪౯॥
యోనిత్యం ధ్యాయేద్యస్తు సర్వమన్త్రవినిర్మితమ్  ।
తం దృష్ట్వా  దేవతాస్సర్వే నమస్యన్తి కపీశ్వరమ్ ॥ ౫౦॥
రాక్షసాస్తు పలాయన్తేభూతా ధావన్తి సర్వతః ॥ ౫౧॥
ఇదం పఞ్జరమజ్ఞాత్వా  యో జపన్మన్త్రనాయకమ్  ।
న శీఘ్రం  ఫలమాప్నోతి సత్యం సత్యం మయోదితమ్ ॥ ౫౨॥
త్రికాలమేకకాలం  వా పఞ్జరం  ధారయేచ్ఛుభమ్ ।
పఞ్జరం  విధివజ్జప్త్వా  స్తోత్రైః  వేదాన్తసమ్మితైః  ।
తోషయేదఞ్జనాసూనుం  సర్వరాక్షసమర్దనమ్  ॥ ౫౩॥
ఇతీదం పఞ్జరం  యస్తు పఞ్చవక్త్రహనూమతః  ।
ధారయేత్ శ్రావయేద్వాపి  కృతకృత్యో భవేన్నరః ॥ ౫౪॥
ఇతి శ్రీపరాశరసంహితాయాం  శ్రీపరాశరమైత్రేయసంవాదే  
శ్రీపఞ్చముఖహనుమత్పఞ్జరం   నామ చతుస్సప్తతితమః పటలః ।

